
Выпуск "11"  кылаастарга 2019 
 

💐💐💐 

Өйдүүгүт? Аан маҥнай биһиги, 

Сибэкки дьөрбөтө тутуурдаах, 

Чуораанчык ураты ырыатын, 

Чуумпуран истибит күммүтүн. 

 

💐💐💐 

Кып-кыра, дьоп-доһун бэйэбит, 

Үөрэххэ бэлэмнээх кэлэммит, 

Маҥнайгы учуутал мичээрин, 

Бу баардыы, истиҥник өйдүүбүт. 

 

💐💐💐 

"Быраһаай Букубаар" күнүгэр, 

Ааҕартан астынан турбуппут, 

Аан дойду үөрэҕин барытын, 

Биһиги баһылыах курдукпут. 

 

💐💐💐 

Сылтан-сыл, кылаастан кылааска, 

Ситиһии сиэттиһэ хаампыта, 

Үөрэх киэҥ абылыыр эйгэтэ, 

Үрдүккэ, сырдыкка сирдиирэ. 

 

💐💐💐 

Кыракый кыргыттар, уолаттар, 

Иллээхтик сиэттиһэ сылдьабыт, 

Үлэҕэ, үөрэххэ биир тэҥҥэ, 

Кэрэни кэрэхсии хаамабыт. 

 

💐💐💐 

 

Ырыаны ыллыыбыт, тойугу туойабыт, 

Нарыннык хамсана дьиэрэҥкэй ойобут, 

Биир чиҥник үктэнэ оһуокай этэбит, 

Сахабыт саргытын хоһооҥҥо тиһэбит. 

 

💐💐💐 

Бу тиһэх Чуорааммыт чугдаара 



Биһиэхэ биир күүстээх алгыспыт, 

Олохпут киэҥ суолун сырдатар, 

Үөрэххэ угуйар матыыппыт. 

 

💐💐💐 

Сылтан сыл аастаҕын аайытын, 

Үөрэммит кэммитин ахтыахпыт, 

Учуутал иҥэрбит билиитин, 

Үйэ-саас тухары саныахпыт. 

 

💐💐💐 

Оскуола - оҕо саас чуопчаарар биһигэ, 

Оскуола - үөрэхпит бөҕөргүүр эйгэтэ, 

Оскуола - дойдубут сайдар саргыта, 

Оскуола - , 

Оскуолаҕа барааччы оҕолорго кылгас хоһооннор 
💐💐💐💐 

Сэттэбитин туоламмыт, 

Оскуолаҕа барабыт. 

Үөрэх киэҥ эйгэтигэр 

Дьыссааттан бэлэмнээхпит. 

💐💐💐💐💐 

Иитээччибит барахсан 

Үөрэппитэ суоттуургу. 

Дорҕооннору ааҕарга, 

Буукубаны билэргэ. 

💐💐💐💐💐 

Харандааһы туттарга, 

Пластелин мэһийэргэ. 

Нууччалыы кэпсэтэргэ, 

Кэрэни кэрэхсииргэ. 

💐💐💐💐💐 

Бэрээдэктээх буоларга, 

Куруук бииргэ оонньуурга. 

Атастардыын иллээхтик 

Айа-тута сылдьарга. 

💐💐💐💐💐 

Музыкальнай салайааччы 

Ырыа-үҥкүү үөрэтэр. 

Кэрэ эйгэҕэ угуйар, 

Талааммытын арыйар. 

💐💐💐💐💐 

Физкультурнай салайааччы 

Эти-хааны эрчийэр, 

Күүстээх-уохтаах буоларга 

Оҕо саастан үөрэтэр. 

💐💐💐💐💐 

Иитии сүрүн тутулун 

Методиспыт торумнуур. 

Үлэ-үөрэх эйгэтигэр, 

Барыларын сомоҕолуур. 

💐💐💐💐💐 

Ньээҥкэлэр барахсаттар, 

Иһит-хомуос сууйаллар. 

Муоста сотон ааһаллар, 

Үлэҕэ уһуйаллар. 

💐💐💐💐💐 

Таҥас сууйар үлэһит 

Сотторбутун бэлэмниир. 

Таҥаспытын сууйар-сотор, 



Үөрэ-көтө үлэлиир. 

💐💐💐💐💐 

Повардар ас астыыллар, 

Минньигэс сыт таһаараллар. 

Биһи тоттук сылдьарбытын, 

Куруук хайҕыыр буолаллар. 

💐💐💐💐💐 

Дьыссааппыт сиэстирэтэ, 

Биһигини битэмиинниир. 

Чөл олоххо үөрэтэр, 

Ыарыылары сэрэтэр. 

💐💐💐💐💐 

Рабочайбыт сарсыардаттан, 

Сиппиир тутан хаамыталыыр. 

Прогулкаҕа тахсарга 

Оонньуур сири бэлэмниир. 

💐💐💐💐💐 

Харабылбыт дьыссааппытын, 

Аанын аһар, уонна хатыыр. 

Дьыссааппытын харабыллыыр, 

Бэрээдэги хонтуруоллуур. 

💐💐💐💐💐 

Завхоз айан аргыстаах, 

Ас-үөл, оонньуур кэһиилээх. 

Туох тиийбэтин ааҕар-суоттуур, 

Итэҕэһи суох оҥоттуур. 

💐💐💐💐💐 

Дьыссаат сүрүн тутулун, 

Сэбидииссэй салайар. 

Сырдык-сылаас биһикпитин 

Сырдыгынан сыдьаайар. 

💐💐💐💐💐 

Быраһаай күндү дьыссааппыт, 

Аны үөрэнэ барабыт. 

Үөрэх киэҥ аартыгар сирдээбит 

Биһикпитин куруук ахтыахпыт. 

💐💐💐💐💐 

